
GOUVÈNÈ CUOMO AP ANKOURAJE TRAVAYÈ AK SEKOURIS WORLD TRADE 
CENTER YO POU YO ANREJISTRE SÈVIS YO EPI PREZÈVE DWA YO POU YO 

JWENN AVANTAJ DEDOMAJMAN TRAVAYÈ YO ALAVNI  
  

Travayè yo Peye ak Volontè yo Dwe Ranpli yon Fòmilè WTC-12 yon Notè Setifye 
Avan 11 Septanm, 2018 la - ki disponib isit la  

  
  
Jodi a, Gouvènè Andrew M. Cuomo te ankouraje tout travayè ak sekouris ki te patisipe 
nan sovtaj, rekiperasyon, oswa netwayaj World Trade Center a apre atak 11/9 lan pou 
yo anrejistre sèvis yo avèk Komisyon Dedomajman pou Travayè (Workers' 
Compensation Board) Eta New York la avan 11 Septanm 2018 pou yo ka prezève dwa 
yo pou yo jwenn avantaj alavni. Sa pral pèmèt travayè ak volontè yo ranpli yon 
reklamasyon pou swen medikal oswa pèt salè nan ka yo vin tonbe malad avèk yon 
kondisyon medikal ki kalifye kòm konsekans fonksyon yo te okipe nan travay World 
Trade Center a yo.  
  
“Pa gen mo pou m eksprime gratitid nou menm antankè Nouyòkè santi anvè sila yo ki te 
riske lavi yo nan efò sovtaj ak rekiperasyon yo apre atak teworis 11/9 lan”, Gouvènè 
Cuomo te deklare. “Sa nou ka fè, se pou nou asire nou pwoteje moun kouraje sa yo ak 
fanmi yo si efò altwis yo ta lakoz domaj pou sante yo. Mwen fòtman ankouraje nenpòt 
moun ki te travay oswa volontè nan Pwen Zewo (Ground Zero) a pou yo anrejistre sèvis 
yo pou nou ka ofri yo avantaj yo merite si yo ta vin bezwen yo.”  
  
Jou 11 Septanm 2016 la, Gouvènè Cuomo te siyen lejislasyon pou pwolonje elijibilite ak 
avantaj dedomajman travayè pou travayè ak sekouris World Trade Center a yo. Pi 
patikilyèman, lejislasyon an te reyouvri Rejis World Trade Center a, sa k ap pwolonje 
peryòd dèle pou anrejistreman sèvis yo jiska 11 Septanm 2018.  
  
Travayè ak sekouris yo, ki gen ladan volontè yo, dwe te patisipe nan operasyon sekou, 
rekiperasyon, ak netwayaj ant 11 Septanm 2001 ak 11 Septanm 2002 nan nenpòt nan 
lokalite sa yo: Ground Zero; Sant Efouyisman Fresh Kills la; sou penich yo; apontman 
yo; oswa nan mòg yo. Sila yo ki fè pati sistèm dedomajman travayè Eta New York la 
elijib epi yo dwe anrejistre sèvis yo imedyatman avèk Komisyon Dedomajman Travayè 
Eta New York la, si yo poko fè sa deja.  
  

http://www.wcb.ny.gov/content/main/forms/wtc-12.pdf


 

 

Prezidan Komisyon Dedomajman Travayè Eta New York la, Clarissa Rodriguez, 
te deklare, “Komisyon Dedomajman Travayè a pral ede travayè ak volontè World Trade 
Center yo avèk anrejistreman enpòtan sa nan nenpòt fason nou kapab, ki gen ladan ofri 
fòmilè yo nan plizyè lang, ak sèvis notè gratis nan tout lokalite kote Komisyon an ye yo”.  
  
Pou travayè ak volontè ki poko anrejistre yo, avan 11 Septanm 2018, nou dwe:  
  

• Ranpli fomilè Anrejistreman Patisipasyon nan Operasyon Sovtaj, Rekiperasyon 
ak/oswa Netwayaj la (Form WTC-12), ki disponib tou nan plizyè lang sou sitwèb 
Komisyon Dedomajman Travayè Eta New York la;  

• Siyen fomilè WTC-12 ou ranpli a epi fè yo notè setifye li; epi  
• Soumèt fomilè anrejistreman orijinal notè a setifye a bay Komisyon Dedomajman 

Travayè a nan Bwat Postal (P.O.) Box 5205, Binghamton, N.Y. 13902.  
  
Pou plis enfòmasyon ak asistans, tanpri rele 877-632-4993. Gouvènè Cuomo ap 
ankouraje travayè ak sekouris yo pou yo itilize Pwogram Sante World Trade Center a 
(World Trade Center Health Programs) yo pou siveyans medikal ak swen kontini. Pou 
plis enfòmasyon ale sou sit entènèt: www.cdc.gov/wtc.  
  
Gwoup travay ak odisyon devwe World Trade Center Konsèy la fonksyone san rete 
depi Septanm 2001.  

